










Долбоор 

Кыргыз Республикасынын Министрлер Кабинетинин тескемеси
Бириккен Улуттар Уюмунун Коопсуздук Кеңешинин 1325-резолюциясын ишке ашырууну камсыз кылуу максатында:

1. Бириккен Улуттар Уюмунун Коопсуздук Кеңешинин Тынчтыкты жана коопсуздукту камсыз кылууда айымдардын ролу жөнүндө 1325-резолюциясын аткаруу боюнча 2021-2023-жылдарга карата иш-аракеттер планы тиркемеге ылайык бекитилсин.

2. Министрликтер, мамлекеттик комитеттер, административдик ведомстволор, жергиликтүү мамлекеттик администрациялар, жергиликтүү өз алдынча башкаруу органдары (макулдашуу боюнча):

- Иш-аракеттер планын аткарууну камсыз кылышсын;

- жарым жылдыктын жыйынтыгы боюнча отчеттук мезгилден кийинки айдын 15инен кечиктирбестен Иш-аракеттер планын аткаруунун жүрүшү жөнүндө маалыматты Кыргыз Республикасынын Ички иштер министрлигине берип турушсун;

- Иш-аракеттер планындагы иш-чараларды каржылоону аны ишке ашырууга тартылган мамлекеттик башкаруу жана жергиликтүү өз алдынча башкаруу органдарына “Кыргыз Республикасынын 2021-жылга республикалык бюджети жана 2022-2023-жылдарга болжолу жөнүндө” Кыргыз Республикасынын Мыйзамы менен каралган каражаттардын, ошондой эле Кыргыз Республикасынын мыйзамдарында тыюу салынбаган башка булактардын эсебинен жүзөгө ашырышсын;

- жарандык коомдун, эл аралык жана коммерциялык эмес уюмдардын өкүлдөрүнүн катышуусунда Иш-аракеттер планын аткаруу боюнча чараларды кɵрүшсүн.
3. Кыргыз Республикасынын Ички иштер министрлиги ар бир жарым жылдыктын жыйынтыгы боюнча отчеттук мезгилден кийинки айдын 25инен кечиктирбестен Кыргыз Республикасынын Министрлер Кабинетине топтомо маалыматты берип турсун.

4. Кыргыз Республикасынын Өкмөтүнүн 2018-жылдын 21-сентябрындагы №334-т тескемеси күчүн жоготту деп таанылсын.

5. Ушул тескеменин аткарылышын контролдоо Кыргыз Республикасынын Президентинин Администрациясынын коргоо, укуктук тартип жана өзгөчө кырдаалдар бөлүмүнө жүктөлсүн.

